
lehenego solairuetako geletan torturatu egin zituztela 
hil arte, ohe metalikoen gainean, deskarga elektrikoak 
eraginez, ahora ura etengabe botata ito arte edo 
hanketatik zintzilikatuta urez betetako ontzietan burua 
hondoraino sartuta. Imajinatu ikastetxe horretako 
bigarren solairua ziegak bihurtuta, metro bateko 
zabalera eta bi metroko luzera zutenak, pixa eta kaka 
egiteko zapata kaxaren tamainako ontzi metalikoa 
izkina batean jarrita. Imajinatu hirugarren solairuan ere 
tamaina bikoitzeko ziega gehiago, metalezko oheak, 
ertzetan oinak eta eskuak lotzeko burdinazko uztai eta 
barrak jarrita. Imajinatu 20.000 sartu zirela ikastetxe 
hartara... eta 12 bakarrik atera zirela bizirik lau urte 
eta gero. Imajinatu ikastetxe hartan lau urte horietan 
egun bakoitza izan zela gau beltza. 

Imajinatu ditut Lasa eta Zabala, Donostiako La Cumbre 
jauregian; imajinatu ditut Mikel Zabalza eta ehunka 
torturatu Intxaurrondon, bizirik sartu zirenak eta hilik 
azaldu zirenak. Tortura modu berdinak, bainerak, 
deskarga elektrikoak... munduaren bestaldean. Eta 
orduan imajinatu dut urte horietan ikastolan nengoela, 
Inazio Palazioren baserri gainean zegoen eraikinean, 
basoz inguratuta, hartxintxorrezko jolastoki sotila 
genuela, baloiaren atzetik belaunak urratzen genituen 
hura edo atzealdean kanikekin txiba-guanpie-tute 
jolasteko zuloak zituen belardia genuela. Imajinatu 

Non dago Kontxintxina?

Vietnami tam biet (agur) eta Kanbodiari suostei 
(kaixo) esan genion urriaren amaieran. Lehen 
Campuchia deitzen zen Kanbodia, Khemer 

jendearen erreinua, Khemer hizkuntza duena antzinatik. 
Erreinu hau egungo Vietnam erdi eta hegoaldea, 
Thailandiako ekialdea eta Laos hegoalderaino iritsi 
zen. Eta Campuchiaz gain, Kontxintxina bezala ere 
izendatua izan zen, mende batzuk geroago Indotxina 
gisa, kolonia frantsesa bilakatuta. Haurtzaro nahiz 
gaztaroan Getaian askotan erabiltzen genuen "Junai 
kontxintxina!" norbait pikutara bidaltzeko edo tokiren 
bat oso urruti bazegoen "hori kontxintxinan zeon/k" 
esaten genuen. Bai, urrutira etorri gara eta badirudi 
baten bat gogaitu dugula ze kontxintxinaino bidali 
gaitu. Bertan ez gara erregeak bezala elefante 
gainean ibili, baina erregeak baino hobeto bai gure 
gurpildun elefantetxoetan pedalei emanez, horrela 
ezagutu baikenuen Phom Penh hiriburua. 

Jemer Gorriak taldeak1 1975etik 1979ra egindako 
genozidioaren museora joan ginen, aurrez ikastetxe 
bat zen eraikina. Imajinatu ikastetxe bat hiriaren erdi-
erdian. Imajinatu Lehen Hezkuntzako ikasleak hartzen 
dituen ikastetxe bat, 6 urtetik 12 urte bitarteko haurrak. 
Imajinatu 70. hamarkadan izan zen edozein ikastetxeren 
antzekoa dela, hiru solairutako eraikin sotilak, 
karratuak, pasillo zabalak, geletan baldosazko zoruak. 
Imajinatu geletan egurrezko ikas-mahai eta aulkiak, 
horman zintzilikatuta dagoen arbelari begira. Imajinatu 
arbelean idatzita dagoen azken eguna 1975eko 
apirilaren 16a dela Khmer hizkuntzan. Imajinatu 
eraikinen erdian jolas-tokiak, belardiak, zuhaitzak, 
gimnasia egiteko barrak eta sokak. Imajinatu ikastetxe 
hori 1975eko apirilaren 17tik aurrera irakaslerik gabe, 
haurrik gabe. Imajinatu egun horretatik aurrera ikasleen 
ordez irakasleak, ingeniariak, medikuak, abokatuak, 
artistak, pentsalariak, zientzialariak, betaurrekoak 
zituen oro, hauen guztien emazte eta seme-alabak, 
guztira 20.000 inguru sartu zirela ikastetxe horretara. 
Jemer Gorriek "etsai-politiko" gisa izendatu zituztenez, 

ZIGOR SAIZAR

dut ikastolara joateko bidean alboan errekasto bat 
zegoela eta intxaurren azalarekin egindako ontziak 
uretan jartzen genituela korronteak goitik behera 
eraman zitzan. Imajinatu dut zoriontsu izan ginela 
lau urte horietan, munduaren bestaldean. 

Phom Penh hiriburutik Kanbodia hegoaldera hartu 
genuen bidea, kostaldera, eta hango irla eder 
batean ostatu hartu. Koh Rong irlak zazpi hondartza 
ditu, zein baino zein ederragoak, ur gardenak, zerua 
urdin dagoenean turkesa kolorekoak (itsasoaren 
kolorea zeruarenaren araberakoa baita), hondar 
zuri-zuria eta irina bezain fina... Eta eguzkiak azala 
belztutako arrantzale zailduak ere bai. 

Piragua hartuta itsasertzaz gozatzen ari ginen bitartean, 
arrantzalearengana hurbiltzea pentsatu genuen. Bere 
motor-txiki finera iristen ari ginela konturatu ginen bukatu 
zuela arrantza eta lehorrera zihoala. Getaian, askotan 
egin ohi den galdera egin nahi genion: "Zeoze ba al 
da?" Baina gure arrantzaleen antzera, honek ere isilean 
nahiago gorde zer harrapatu zuen. Beraz, bere atzetik 
joan ginen, hondartza txiki batean utzi zuen txalupa eta 
haraino heldu ginen. Ez genion galdetu zeoze ba al zen, 
gure begi txundituez ikusi ahal izan baikenuen nolako 
arrantza egin zuen: bi otar, bat horia eta bestea zuria. 
Arrantzale zailduak kolore guztietako arrainak batera eta 
bestera sailkatzen zituen, otarrak betetzeraino. Tartean 
hiru arrain beltz, urez betetako poto handi batean bizirik 
ekarritakoak eta halaxe eraman zituen etxera, beste 
balde batean bizi-bizirik. Nemo filman azaltzen zen 
pailazo arraina benetan badela ere ikusi genuen! 

Maximo, Xinpuri, Castillotarrak, Pisbe, Faustino... 
Grekak, txistuak, kabrak, panekak, xarboletak, aulak, 
salberak... egurrezko kaxetan ekartzen zituzten, moila 
gainean karro txikian hartu eta herriko kale bazterretan 
saltzeko. Arraia oso-osorik, gehienez  ere eskamak 
kenduta. Norberak garbitu eta kentzen zizkien tripak 
etxean. Halaxe geratzen ziren moila gainak eta kale 
bazterrak, eskama zuriz beteta, txingorra egin balu 
bezala. Arrain usain sarkorrarekin. Maximo, Xinpuri, 
Castillotarrek, Pisbek, Faustinok... eta Kanbodiako 
arrantzale zaildu honek ez zuten eguzkiaz babesteko 
kremarik behar. Azala zartatuko zaie, haitzetako 
arrakalak bezala, baina ez dira hortaz hilko.

Koh Rongetik Kanbodiako iparraldean dagoen Siem 
Riep hiria zen gure hurrengo interesgunea. Bertatik 
zazpi kilometrora gizakiak eraikitako munduko zazpi 
mirarietako bat dago: Angkor, ehundaka tenpluen 
eremua. Ez dago Angkor bezalako erlijio eraikuntza 

multzo handirik inon. IX eta XIV. mendeen artean eraiki 
ziren tenpluok eta gaur egun New Yorkek duen azalera 
berdina omen zuen orduan. Jemer inperioak Asia hego-
ekialdea menderatu zuen garaiaren erdigunea zen 
Angkor. Milaka tona harri. Harlauzak edonon. Harri 
landuak, grabatuak eta eskulturak ia harri zentimetro 
bakoitzean, guztiak eskuz eginak. Oraindik ez dakite 
zergatik, baina handik alde egin zuten dena utzita, 
enperadoreak hil egin ziren, inperioa erori egin zen. 

Orain oihanez inguratuta dago. Oihanak inguratu 
du Angkor. Goroldioak harria jantzi du berdez. 
Zuhaitzak hazi dira harri tarteetan sustraiak errotuz, 
inguratuz, kiribilak eginez. Olagarroen erroak dirudite 
arrakaletan ura eta lurraren bila, sigi-sagak eginez, 
lortu arte. Zuhaitzak hamar metro, hamabost, hogei 
metro egiten dute zerurantz. Han goitik begiratzen 
diete oihaneko zuhaitzek tenpluetako harriei. 

Angkor garai hartako hiri eta zibilizazio garrantzitsuena 
izan bazen, New Yorken tamaina berekoa, lorik egiten 
ez duen hiria egungo inperio kapitalistaren erdigunea 
dela ezin uka. Etxe orratzak tenplu gisa. Altzairua, 
beira eta porlana harrien ordez. Taxi horiak elefante 
grisak bailiran. Beharbada hemendik mila urtera 
etorkizuneko arkeologoek kapitalismoaren aztarnak 
aztertu, neoizko argiekin ematen ziren mezu eta irudiak 
ikertu, eta inperio hau zergatik amaitu zen hipotesiak 
egingo dituzte. Inperio handiagoak erori baitira. Han 
ere Central Parkeko zuhaitzak haziko dira etxe-orratzen 
teilatuetan, sustraiek bosgarren abenidako kaleak 
hartuko dituzte eta Askatasunaren Estatua goroldio 
berdez jantzita egongo da. Leahaey (agur) Kanbodia!

1 Jemer Gorriek 1975etik 1979ra Kanbodian agindu 
zuten, ia bi milioi herritarren genozidioa eraginez, 
biztanleen laurden bat.

ARTZAPE · 2023ko abendua 5

...TA IBILI MUNDUAN



2023ko abendua · ARTZAPE6

2023. ur tean argitaratu da hilerokoaren 
produktuen eraginkor tasuna odolarekin 
aztertu duen lehenengo ikerketa. Hala ere, 

ikerketa hori ez da hilerokoaren odolarekin egin, 
giza globulu gorriekin baizik. 

Elhuyar Fundazioko Ana Galarragak azaldu ditu 
ikerketa honen xehetasunetako batzuk. Orain 
arte, ura edo ur fisiologikoa erabili dute produktu 
hauen xurgapena neurtzeko. Oregongo Osasun eta 
Zientzia Unibertsitateko Medikuntza Fakultateko lau 
emakumek egin dute arestian aipatutako ikerketa 
eta British Medical Journal aldizkarian argitaratu 
da. Ikerketa horri lotuta doan editorialak aipatu 
duenez, azken hamarkadan, hilerokoari buruzko 
400 ikerketa argitaratu dira. Epe berean, berriz, 
zakila zutitzeari buruzko 10.000 ikerketa inguru 
egin dira. Zientzia gizonen neurrira eraikia dago. 
Gizonezkoa da norma, araua, eta gizonezkoen 
gorputzak eta beren fisiologia irakasten dizkigute 
Medikuntza Fakultateetan. 

Elhuyar aldizkarian 2023ko irailaren 27an 
argitaratutako artikulu batean azaltzen denez, 
genero-arrakalak zuzenean eragiten du emakumeek 
minbizia izateko arrisku-faktoreak saihesteko 
aukeretan eta oztopatu egiten du diagnosi egokia 
eta kalitatezko arreta jasotzea. 

Generoa osasunaren gizarte determinatzailea da. 
Sexu genero sistemak, dimentsio biologiko bati 
ematen diogun dimentsio soziala deskribatzen 
du. Pertsonen arteko diferentzia biologikoak, 
beren sexuari dagozkiola interpretatzen ditugun 
ezaugarriekin zerikusia dutenak, oinarri bihurtzen 
dira hierarkizazio sozial bat eraikitzeko, zeinetan 
gizonek emakumeek baino balio handiagoa 
duten. Naturala denaren eta soziala denaren 

arteko baliokidetze faltsu batek bide ematen du 
bidegabekeria bat betikotzeko eta babesteko, 
zeinak, gaur egun ere, ondorio errealak eta 
materialak eragiten dituen gure bizitzetan, eta 
ondorioz, gure osasunean. 

Emakumea ez da inoiz subjektu erakargarria 
izan ikerketa biomedikoetarako. Gizonezkoen 
fisiologian ardaztu izan dira ikerketa ia guztiak 
eta ondoren, emaitzak emakumeengan aplikatu, 
estrapolatu dira, emakumeak lehenengo pertsonan 
aztertzeko inolako interesik azaldu gabe. 

Arrek menderatzen dituzte ikerketa biomedikoak, 
eta proba klinikoetan emakumezkoen parte-hartzea 
txikiegia da nabarmen. Ondorioz, emakumeei 
ezartzen zaizkien tratamenduak eta ematen zaien 
arreta ez dira behar adina oinarritzen ebidentzia 
zientifikoetan, ez behintzat, gizonezkoen kasuan 
bezainbeste. 

Emakumezkoengan eta gizonezkoengan gaitzak 
ez dira berdin azaltzen. Gaixotasunen klinika eta 
haien deskribapena gizonezkoak soilik eredutzat 
hartuta sortu dira. Gaitz askoren intzidentzia, 
prebalentzia, sintomak eta bilakaera ezberdina da 
gizonezkoetan eta emakumezkoetan. Honen adibide 
argia miokardio infartu akutuarena da. Miokardio 
infartu akutuaren sintomei buruz galdetuz gero, 
guztioi etorriko zaizkigu gogora bularraldeko min 
zapaltzailea, ondoren ezkerreko besora hedatzen 
dena. Miokardio infartu akutuaren sintomak dira, 
baina gizonezkoengan jazotzen direnak, batez 
ere, eta beraz, hauek dira argi gorria piztu eta 
larrialdi egoeran gaudela ohartarazten digutenak. 

Emakumezkoen miokard io in fa r tu  aku tua 
oharkabean pasa daiteke, sintomek aldakortasuna 

Gure neurrira
SAIOA MARTINEZ DE LAHIDALGA AZKUE

IRITZIA

baitute gizonezko eta emakumezkoen artean, 
eta beraz, hi lkor tasun tasa handiagoa da 
emakumezkoengan. Are gehiago, diagnostikorako 
erabiltzen diren probak emakumezkoentzat ez 
dira gizonezkoentzat bezain aproposak. Halaber, 
sendagaien eta tratamenduen eragina ez da 
berdina eta emakume eta gizonek ez diete berdin 
erantzuten sendagaiei eta tratamenduei. Alabaina, 
ezberdintasun hauek gutxitan hartzen dira aintzat 
preskripzio farmakologikoetan, eta apenas osasun 
sustapen programatan. Hauxe izan daiteke, hain 
zuzen ere, emakumezkoek gizonezkoek baino 1,5 
aldiz albo ondorio kaltegarri gehiago izatearen 
arrazoia. 

2023ko azaroaren 20an EFE Salud zientzia 
aldizkarian Rodriguez Padial, Toledoko Ospitale 
Unibertsitateko Kardiologia Zerbitzuko arduradunari 
egindako elkarrizketa irakurri berri dut. Duela gutxi 
Espainiako Kardiologia Elkarteko buruzagitza 
hartu du eta bere erronken artean, emakumeen 
osasun kardiobaskularrari buruzko kontzientzia 
zabaltzea dagoela esan du. Honako adierazpen 
hauek biltzen ditu artikuluak: "Emakumeak oso 
garrantzitsuak diren beste arazo batzuez jabetzen 
dira, hala nola, bularreko minbiziaz, baina ez dute 
hain argi gaixotasun kardiobaskularrak heriotza 
gehiago eragiten dituela eta patologia horien 
%80 prebeni daitekeela". "Ze arduragabeak eta 
ze desastreak, emakumeak!" esatea falta zitzaion. 
Noren ardura da, ba?

Gaur egun, oraindik ere, osasun arloa gizonezko 
profesionalen jabetzakoa da, osasun profesionalen 
gehiengoa emakumeek osatzen duten arren, goi 
kargu asko eta asko gizonezkoak baitira. Nazkatu 
gara besteen trajeak konpondu eta haietara 
egokitzeaz. Bada garaia gure neurrira egindako 
trajeak janzteko. Gure neurrira egindako osasun 
sistema baten parte izan nahi dugu. Eta adi, 
badator-eta olatua.

Koloreekin jolasean
XIMON ARANGUREN

Ez da txikitatik garatu dudan zerbait. Ez dut gogoan 
noiz hasi nintzen nire buruan modu honetako 
loturak egiten, baina nerabe nintzenean ez dut 

uste atentziorik jartzen nienik halako gauzei. Uste dut 
beranduago hasi nintzela, duela 5 urte-edo. Halako 
esaten dudanean, zeraz ari naiz, hilabete eta urtaroak 
koloreekin erlazionatzeko joeraz. Ez dakit zuek, 
baina nik urtaro eta hilabeteak koloreekin lotzen ditut. 
Askotan, logikak hala nahita, begi bistakoa izaten da 
lotura, esaterako, negua zuria da —elurragatik edo—. 
Beste batzuetan, ordea,  arraroa izan ohi da egiten 
dudan konexioa, izan ere, nik iraila urdina ikusten dut, 
eta maiatza berdea. Dena dela, zergatik koloreez hitz 
egin? Bada, Benito Lertxundik dion moduan, noiz hitz 
egin koloreez, udazkenean ez bada?

Bizitzak paradoxa batzuk eduki ohi ditu. Niri, horietako 
bat urriarekin gertatzen zait, urria zuri koloreko irudikatzen 
baitut nik eta ez dakit zehatz-mehatz zein den horren 
arrazoia. Hala ere, kontraesanaz ohartuko zineten honez 
gero, izan ere, urriaren amaierarekin iristen da ordu 
aldaketa eta hark dakartzan arrats ilun eta gau beltzak. 

Gau eta egun beltzak egutegiko garaiotan ospetsu 
bilakatzen ari dira gurean. Alde batetik,   Ameriketako 
Halloween ohitura mundura hedatzeak Euskal Herriko 
Gau beltzaren tradizioa berreskuratzea ekarri du. Bestetik, 
beltzez jantziriko beste ohitura estatubatuar bat gureratzen 
ari gara: ostiral beltza. Gainera, azken urtean, egun 
bat iraun ordez, 2 aste oso iraun dute "beherapenek" 
interneteko hainbat webgunetan. Gure etxeetan, beraz, 
beltzak izan dira urria eta azaroko zenbait egun. Dena 
dela, nik azaroa orokorrean kolore granateko ikusten 
dut. Beharbada, azaroak 25 hilabete honen egun 
garrantzitsuena izanda, more kolore ikusi beharko 
nukeen, baina nire kontzientziak ez du hala lotzen.  

Azaroan, estatuan, koloreekin nahaste-borraste 
moduko bat gertatu da. Hil honen 3an hasi ziren euren 
ideologia berdez eta urdinez janzten dutenak horiz eta 

gorriz apaintzen euren janzkerak. Gainera, gorrien 
aurka, Espainiako hiriburuetako kaleak hartu nahi izan 
dituzte eta une honetan ni Mixel Ducauren abestiaz 
gogoratu naiz: Kolore ta gustu guztiak denontzat ez 
dira berdinak, eta erantsi nahi nioke: "baina besteen 
gustuak errespetatzen jakin behar da".

Koloreak kolore, munduan ez gara bakarrak izan egun 
hauek beltz, more, hori, gorri, granate edo zuri kolorez 
marraztu ditugunak. Palestinarrek, esaterako, gorriak ikusi 
eta beltzak pasatzen ari dira. Amerikarrek badute zerikusia 
honetan, baina kasu honetan ez egon beherapenik.

Azkenik, eta kolore beltz eta gai ilunak alde batera 
utzita, gozatu dezagun udazkenak eta udazkeneko 
hego haizeak ekarri dizkiguten su kolorez jantziriko 
zeru eta basoekin, hauek paisaia pintatzeko duten 
abilezia duen artistarik ez baita munduan. 

ARTZAPETIK BEGIRA

KULTURAREN ETA TURISMOAREN  
ARTEKO ZUBI BERRIAK ERAIKIZ

Sormen-egonaldiak

"Ilusio handiz aurkezten dugun proiektu bat da, 
bereziki, elkarlanetik sortu delako eta horrek berak 
proiektua aberasten duelako", hitz horiexekin hasi du 

Ekaitz Esteban Kultura eta Euskara zinegotziak sormen-
egonaldien aurkezpena. Berehalakoan, proiektuaren 
nondik norakoak azaldu asmoz, Uxue Alberdi idazleari 
eta Getariako bizilagunari eman dio Estebanek 
hitza, "bera izan baita proposamena ekarri duena, 
proiektuaren bultzatzaileetako bat". 

Ezer baino lehen, Alberdik eskerrak eman dizkie 
udalari eta ostatu emaileei, "erabat borondatezkoa 
den proiektu honetan parte hartzeagatik". Hain justu, 
beste udalerri batzuetan egin izan dena edo egiten 
dena ekarri dute herrira. Hala, Getarian, lehen aldiz, 
idazleei zuzendutako sormen-egonaldiak egingo 
dituzte. Momentuz, 2024 eta 2025 urteei begirako 
proiektua izango da eta urte bakoitzean, hiru idazlek 
izango dute egonaldi horiez gozatzeko parada.

Alberdi esperientziatik aritu da: "Idazle modura, nik 
neuk aukera izan dut beste lekuren batean sorkuntza 
egonaldiren bat egiteko eta, egia esan, oso 
estimatutako aldiak izaten dira". Idazlearen aburuz, 
"kontzentratuta, isiltasunean eta gure baitara bilduta" lan 
egiteko, idazleek askotan behar izaten dituzte "bakartze 
aldiak" eta horrelako aukera izatea "asko eskertzen" 
dute. Gogorarazi du askotan ez dela aipatzen zein 
baldintza materialetan idazten duen bakoitzak, baina 
horrek ere emaitzan eragina duela.

Egitasmoaren helburua euskal literatur sorkuntza 
bultzatzea dela argitu du Alberdik, "euskal idazleei 
bultzada bat ematea, haien eskura jartzea herriko 
turismo baliabideetako zenbait eta modu horretan 
sinergia eta elkarlana sortzea agente literarioen eta 
herriko agente turistikoen artean". Horrek, nolabait, beste 
modu bateko turismoa sustatzen duela ere azpimarratu 
du idazleak eta garrantzitsua iruditzen zaio "herri batek 

TESTUA    INTZA GURRUTXAGA

gure sektorea eta gure sektorearen 
beharrak kontuan hartzea eta 
turismoa kulturarekin lotzea".

Konpromisoak eta 

baldintzak
Idazleentzako doakoak izango 
dira egonaldiok, baina horren 
truk, hainbat betebehar edo 
konpromiso hartu beharko ditu. 
Alde batetik, bere lana bukatzean, 
ostatu eman dion etxea edo tokia 
aipatu beharko du. Azken emaitza 
hori izan liteke liburu bat, pelikula 
bat edota beste edozein formatutan 
egindako sorkuntza lan bat. Zentzu 
horretan, Alberdik azpimarratu du 
deialdia ez dela, soilik, literatur 
idazleentzat: "Izan liteke literatur 
lan bat, ez-fikziozko edo saiakera 
bat, izan liteke kazetaritza lan bat, 
erreportaje luze bat, antzerkirako 
edo zinemarako gidoi bat...". 
Beraz, fizkiozko edo ez-fizkiozko 
idatzizko lanak garatzen ari den 
sortzailea izan daiteke onuraduna. 

Bigar ren konpromisoa da 
Getarian bertan aurkezpen bat 
egitea. Alberdiren aburuz, "horrek 
mugimendu bat eragingo du 
herrian, kultur mugimendu bat. 
Idazleek ez dute aurkezpen hori 
egiteko, eta beraz euren lana 
amaitzeko, epe mugarik izango. 
Zentzu horretan, Alberdirentzat 
garrantzitsua da sorkuntza lanei 
"produktibitatetik eta azkeneko 
emaitzatik" at so egitea. 

Interesatuek euren proiektua 
aurkeztu beharko dute, baita 
horren garapen fasea eta 
curriculuma ere. Eskabideak posta 
elektronikoz bidali beharko dituzte  
kultura@getaria.eus helbidera, 
abenduaren 31 baino lehen. 
Ondoren, pro iek tu hor iek 
aztertzeko osatutako epaimahaia 
bildu eta hainbat irizpideren 
arabera egingo dute hautaketa. 
Hala nola, "proiektuaren interesa, 
bideragarritasuna eta kalitatea" 

hartuko dituztela kontuan adierazi 
du Estebanek. Epaimahaia lau 
kidek osatuko dute; Alberdi eta 
Estebanekin batera, Imanol Agirre 
Zarauzko Garoa liburu dendako 
liburuzaleak eta oraindik zehazteke 
dagoen udal teknikari batek. 

Emakumeen eta gazteen parte 
hartzea sustatu asmoz, bi urteetan 
egingo diren egonaldien plaza 
erdiak emakumeentzat izango dira; 
alegia, seitik hiru. Era berean, urteko 
hiru egonaldietako bat 35 urtetik 
beherako idazle batentzat izango 
da, betiere, baldintza hori betetzen 
duen inor aurkeztuko balitz.

Ostatu emaileak
Estebanek jakinarazi duenez, 
herriko ostatu guztiei egin diete 
parte hartzeko deia eta "azkenean, 
Saiaz eta San Prudentzio hotelak, 
Getari eta Katu-Kale apartamentuak 
eta Epotx landetxea animatu dira". 
Hala ere, zinegotziak gogorarazi 
du, aurrera begira, inork gehiagok 
interesa izanez gero, parte hartzeko 
aukerak zabalik jarraitzen duela.

Datorren urtean, Saiaz hotelean, 
Epotx landetxean eta Katu-Kale 
apartamentuetan egingo dituzte 
hiru idazle onuradunek sei eguneko 
egonaldiak: Epotxen otsailaren 
11tik 16ra, Saiazen martxoaren 
10etik 15era eta Katu-Kalen 
azaroaren 17tik 22ra. Eskabideak 
egiterakoan, idazleak berak zein 
egonaldi interesatzen zaion zehaztu 
beharko du —bakoitzak eskabide 
bat baino gehiago egin ditzake—. 
Momentuz, 2024ko eskabideak 
egin ahalko dira; 2025ekoak 
aurrerago egingo dituzte.

Idazleei zein zerbitzu eman ostalari 
bakoitzaren esku utzi dute: "Guk ez 
diegu zer eman behar duten esan, 
baizik eta beraiei galdetu diegu 
zer eman dezaketen", azaldu du 
Alberdik. Beraz, ostatu bakoitzak 
erabakiko du lo egiteko aukeraz 
gain zein zerbitzu gehiago eman.• 

Balioengatik
AINHOA LAZKANO

"Uste dut gure etxeetan beti 
saiatzen garela euskara eta 
euskal kulturaren aldeko keinua 
egiten. Sektoreak ez dauka oso 
irudi ona baina gure etxeetatik 
nolabaiteko enbaxadore 
izaten saiatzen gara, euskal 
musika jartzen, bezeroak 
etortzen direnean harrerako 
hiztegitxoak ematen, euskarri 
guztietan euskara lehenesten... 
Hau beste pauso bat da".

Zaletasuna
ANDRES LAZKANO

"Uste dut gauza polita izan 
dai tekeela etorr i  behar 
duenarentzat, baita guretzat 
ere. Niri irakurtzea asko 
gustatzen zait eta  horrek ere 
lagundu dit eskaintza egiten. 
Ea zer ateratzen den, guk 
irakurriko dugu irteten dena, 
zalantzarik gabe".•

Eskaintza berri bat sortuz, literaturak 
—kulturak, oro har— eta Getariako 
turismoak bat egingo dute berriro 
sorkuntza egonaldien bitartez. 
Getaria ikusi, ezagutu eta bizitzeko 
beste modu bat sor daiteke hortik, 
beste kontaketa bat eraikiko 
baitaiteke. Hain zuzen ere, bide 
horretan beste egitasmo bat ere 
martxan jartzekoa da udala. 

Saltsa askotan ibili izan den eta 
dabilen pertsona da Jon Maia 
(1972), artista polifazetikoa. 
Urte luzetan zehar, arlo ugaritatik, 
ekarpen handia egin izan dio 
euskarari, euskal kulturari zein 
Euskal Herriari; besteak beste, 
abeslari, bertsolari edota idazle 
modura. Sortzaile zumaiarra 
"proiektu berritzaile bat" esku artean 
duela heldu da gurera, Getariara. 
Hain justu, herritarrekin batera, 
Getariaren identitatearen narrazioa 
osatzea du xede. 

Herri - identi tatearen inguruan 
egingo duen bigarren lanketa 
i zango  da  Ge ta r i a koa ; 
lehenengoa, eta momentuz 
bakarra, Usurbilen egin zuen. 
Ber tan, turismo eredu berri 
ba te ran tz ,  u su rb i lda r rek in 
elkarlanean, herriaren diagnosia 
egin eta hainbat proiektu jarri 
zituzten abian. Han egindakoak 
interesa piztu zuen Getariako udal 
ordezkarien artean eta hortik iritsi 
zaio Maiari Getarian ere horrelako 
lanketa bat egiteko proposamena. 

Zumaiarrak azaldu duenez, 
datozen asteotan ekingo dio 
egitasmoaren lehenengo faseari. 
Horren baitan, herriko elkarte, 

Getariarrok zer kontatu  
nahi dugu gutaz?

eragile eta norbanako "pila 
batekin" elkartuko da. Beraz, 
herritar desberdinei deia eta 
biltzeko eskaria egiten hasiko 
da. Prozesu parte-hartzaile horrek 
helburu izango du "Getariaren 
herri-identitatea zerk osatzen 
duen identifikatzea, gero, denen 
artean, narrazio bat osatzeko", 
dio Maiak. 

Narrazio hori, ondoren, barrura 
zein kanpora begira landuko dute; 
alegia, izate horren berri bisitariei 
emateaz gain, herria bera identitate 
horren baitan dinamizatzea da 
asmoa. Esandakoak ulergarriago 
egin asmoz, pare bat adibide jarri 
ditu zumaiarrak: "Adibidez, garai 
bateko arrantzaleen memoria 
historikoa galtzen ari da eta 
zerbait egin beharko genuke hori 
ez galtzeko eta balioan jartzeko; 
edo euskararen erabilerarekin 
kezka bat dago eta, beraz, nola 
jarri dezakegu balioan bisitarien 
aurrean eta nola dinamizatu herri 
barrura begira?".

Herritarrekin izandako solasaldi 
horien bitartez, "denon artean 
erabakiko ditugu Getariaren 
iden t i ta tea osatzen du ten 
ezaugarri nagusiak eta horiek 
nola erakutsi", azpimarratu du 
Maiak. Martxoa bitartean, herri-
identitatearen dinamizazioa eta 
proiekzioa lantzen arituko da; hau 
da, iritziak bildu eta diagnostiko 
edo erradiografia bat osatuko du. 
Hori eta gero, arlo desberdinetan, 
proiektuak abian jartzea izango 
du helburu; hala nola, kirolean, 
artean, kulturan, hizkuntzan, 
lanbideetan, merkatari tzan, 
o s t a l a r i t z a n ,  i n d u s t r i a n , 
n e kaza r i t z a n ,  a u zoe t a n , 
elkarteetan, parekidetasunean 
edota memoria historikoan.

Maiak behin eta berriz azpimarratu 
du herritarrak izango direla 
prozesuaren protagonista nagusiak, 
"herritarren iritzietatik sortuko 
baititugu Getariaren identitateari 
buruzko narrazioa eta hortik sor 
daitezkeen proiektuak".

Azaroan zehar, hiru hitzaldi egin dituzte herrian eta 
horietan, auzi ugari izan dituzte aztergai. Hausnartzeaz 
gain, irtenbideren bat bilatzea ere bazuten xede 
antolatzaileek: "Hemen ditugun gatazkak gizateriak 
sortutakoak dira eta hala direnez, gizateriak konpon 
ditzake". 

Lehena azaroaren 13koa izan zen. Orduko hartan, 
errefuxiatu palestinarren zein Gazako "larrialdi" egoera 
izan zituzten hizpide. Bigarren saioa hilaren 16an 
izan zen eta bertan, sexu-indarkeria, hilketa antolatua 
nahiz prostituzioa izan zituzten hizketagai. Hirugarren 
eta azken solasaldia, berriz, azaroaren 28koa izan 
zen, non Ukrainako gerraren inguruan solastu ziren."

Lucia Nieto: 
"Prostituzioa da 
esklabotza-erarik  
zaharrena"

GIZA  
GATAZKETAN 
MURGILDUTA
"Hegoalde globalaren egoerari eta  
problematikari eta, gure gizartean,  
marjinazio nahiz pobrezia egoeran dauden 
kolektiboei buruzko sentsibilizazioa  
bultzatzea", horiexek dira Elan Euskadi GKE 
getariarraren bi xede nagusiak. Hala,  
helburu horiek ardatz hartuta, urtero  
jardunaldiak antolatu ohi ditu. Aurtengoa, 
zehazki, jardunaldion 28. edizioa izan da. 

Elan Euskadiren  
jardunaldiak

Testua eta argazkiak INTZA GURRUTXAGA eta IURE EIZAGIRRE Elan Euskadi GKEak antolatutako bigarren 
solasaldiko gonbidatua Lucia Nieto Rodriguez izan 
zen. Valladolidtarra izatez, Emargi kooperatibaren 
fundatzaileetako bat da; era berean, ikertzailea, 
aktibista feminista eta prostituzioan nahiz sexu 
indarkeriaren prebentzioan eta sentsibilizazioan 
formatzailea. Duela hiru urte jarri zuten Emargi proiektua 
abian eta Nietoren hitzetan, lehentasunezko hiru lan ildo 
dituzte: sexu-indarkeriaren inguruan, batik bat nerabeak, 
sentsibilizatzea eta formatzea; ahizpatasuna lantzea 
nahiz emakumeen sareak sortzea; eta politikan eragitea. 

Prostituzioaren inguruan euren iritzia argia da: 
abolizionistak dira, alegia, prostituzioari legitimitatea 
kentzearen aldekoak. Izan ere, emakumeen eskubideen 
aurkako ekintza modura ulertzen dute: "Prostituzioa ez 

da lan bat, emakumeen giza eskubideen aurka egiten 
du. Sexu-indarkeria da eta hala kontsideratu behar 
da. [....]. Prostituzioa esklabotza-modurik zaharrena 
da", dio Nietok.

Ikuspegi abolizionistak argi du emakumeen eta 
gizonezkoen arteko parekotasuna egongo balitz ez 
litzatekeela prostituziorik existituko, "ze gizonezkoek 
ez lituzkete eurak desiratzen ez dituzten emakumeekin 
sexu harremanak izan nahiko. Hori gertatzen da 
aurrean dutena ez dutelako euren parekotzat hartzen, 
gauza bat bezala ikusten dute". 

Ertzaintzak joan den urria amaieran ateratako txosten 
baten arabera, EAEn, egun, 1.100 pertsona inguru 
aritzen dira prostituzioan; %95a emakumeak dira 
eta horietatik %98 migrante irregularrak edo paperik 
gabeko etorkinak (%80 inguru hegoamerikarrak). 
Nietok adierazi duenez, Europako herrialdeen artean, 
Espainian kontsumitzen da prostituzio gehien. 

Sexu esplotazioa
Pertsonen salerosketa eta pertsonen trafikoa kontzeptuak 
argi izatea giltzarria dela azaldu du Nietok: 
"Salerosketa pertsona batek zerbait egin dezan, 
pertsona horren onespena erostean datza. Helburua 

izan liteke lan esplotazioa edota sexu esplotazioa, 
alegia, prostituzioa. [...]. Aldiz, trafikoa da pertsona 
bat herrialde batetik bestera mugitzea, diru truk". 
Pertsonen salerosketa eta prostituzioa bereizi ezinezko 
elementuak direla gaineratu du valladolidtarrak, 
"salerosketa bitartekoa da eta prostituzioa helburua".  

Sexu esplotazioari begira, emakumeen salerosketak 
hainbat fase dituela azaldu du ikerlariak: erakartzea, 
lekualdatzea, harrera eta formakuntza. "Euren gorputza 
erabiliz eta gauza gutxi eginez, diru asko irabaz 
dezaketela esaten diete. Gainera, ezaguna bihurtuko 
dela eta gizonek desiratu egingo dutela. Mezu 
horiek jasotzeko nerabezaroa garai zaurgarria da; 
izan ere, familia erreferentzia modura ikusteari uzten 
diogu eta taldeak edo kanpotik esaten digutenak pisu 
handiagoa hartzen dute", azaldu du Nietok. Hala, 
proxenetek prostituziora erakartzen dituzte neskatoak, 
"askotan, euren mutil-lagunak izan ohi dira". Behin 
hori eginda, klubetara edo pisuetara lekualdatzen 
dituzte emakumeak eta pisu horietan, "besteentzat 
janztera, izatera, mugitzera... erakusten zaie; finean, 
putazaleentzat desio objektu izatera". 

Sexu praktika horiek, ordea, ez direla desiratuak salatu 
du Nietok. Eta berak argi adierazi du harreman sexualen 
oinarrian, bi parteen aldetik "desioa" egon beharko 
lukeela, "helburu nagusia gozatzea izan behar litzateke".

Prostituzioaren iturburua
Munduan diru gehien mugitzen duen negozioa da 
prostituzioa, "armek eta drogek baino gehiago". Nietok 
dio dena oso ondo eraikitako sistema baten emaitza 
dela eta egungo "sistema neoliberal eta patriarkalaren" 
baitan gertatzen dela.

EAEn, egun, 1.110 pertsona 
inguru aritzen dira prostituzioan; 
%95a emakumeak dira eta  
horietatik %98 migrante  
irregularrak edo paperik  
gabeko etorkinak.

Patriarkatua kapitalismoa baino lehen sortu zela azaldu du 
Nietok. Patriarkatuaren sorrerarekin bat egiteko, 7.000 
urte egin behar ditugu atzera: "Historiaurrean, gizarteak 
nomadak izatetik sedentario izatera igaro ziren. Hala, 
lurralde berean bizi nahi zuten bi triburen arteko gatazkak 
saihesteko, emakumeak salerosten hasi ziren; tribu batek 
emakume bat ematen zion besteari eta hala egiten 
zituzten tratuak. Beraz, historian emakumeak izan gara 
lehenengo jabetza pribatua", argitu du Nietok.  Geroago 
heldu ziren oinordekotza edota ezkontza, azken hori 
instituzio modura. Ezkontzarako gurasoek euren semeei 
emakumeak erosten zizkieten. Familia pobreagoetatik 
edota marjinatuagoetatik zetozen emakumeak, ordea, 
ezin izaten zituzten saldu eta orduan, prostituziora 
bideratzen zituztela argudiatu du Nietok. 

Kapitalismoak ere badu eragina honetan guztian, izan 
ere, "merkatu batentzat merkeena pertsonak saltzea da, 
ez delako lehengairik behar. Emakumetan eta nesketan 
ez da dirurik inbertitu behar", gaineratu du ikerlariak.

Hamarretik lau kontsumitzaile
13 ur te ingururekin hasten dira neskatoak 
prostituzioan. Nietok ohartarazi du prostituzioan 
dabiltzan emakume guztiek ez dituztela oinarrizko 
beharrak asetzeke, "gehienetan bai, baina ez beti". 
Valladolidtarrak irudipena du gizartean badela halako 
uste bat zeinaren arabera emakumeek prostituziora 
sartzeko baietza ematen dutenean gertatzen zaien 
guztia merezi duten. "Kontua da [emakume horiek] 
ez dakitela zein ondorio izan ditzaken gero euren 
gorputzetan, bizitzan edota ingurunean. [...]. Europan 
egindako ikerketa baten arabera, prostituzioan aritu 
diren emakumeen %87ak trauma osteko estresa 
jasaten du", azaldu du Nietok. 

Prostituzioa eta bortxaketa parekoak direla argudiatu 
du ikerlariak: "Bortxaketa bat da sexua eduki nahi duen 
gizon bat eta nahi ez duen emakume bat. Prostituzioa 
da sexua eduki nahi duen gizon bat, nahi ez duen 
emakume bat eta tartean dirua. Dirua kenduko bagenu, 
ordea, bortxaketa bat litzateke".

Ardura guztia emakumeen bizkar jartzea ez dela 
zilegi salatu du Nietok eta prostituzioan dabiltzan 
emakumeei begiratu beharrean, fokua beste puntu 
batzuetan jartzea proposatu du. "Bertan aritu nahi 
edo ez, prostituzioan dauden emakumeak botere 
gutxien dutenak dira. Emakume horiek ez dira horretatik 
aberasten ari [...]. Oinarritik hasi beharko ginateke. 
Lehenik, estatuak daude, euren legeekin prostituzioa 
erregulatzeko aukera daukate eta legezkoago bihurtu 
edo ez", adierazi du Nietok. Hemen, prostituzioa 
alegala da; hau da, legearen babesik edo debekurik 

nahiz eta bestelako esparru batzuetan emakumeek 
lehen baino botere gehiago izan".

Pornografia
Gaur-gaurkoz, interneten diru gehien mugitzen duen 
negozioa da pornografia. Bataz beste, 12-13 urterekin 
hasten dira gaztetxoak pornografia kontsumitzen eta 
institutuetan ikusi dutenez, askorentzat pornografia 
da harreman sexualei, sexualitateari... buruz ikasteko 
erabiltzen duten baliabide bakarrenetarikoa. Horrek 
ondorio argiak ditu beraiengan, izan ere, "ikusten 
duten hori erreproduzitu nahi izaten dute". Horregatik, 
Nietorentzat oso garrantzitsua da gazteei heziketa 
afektibo-sexuala ematea, "kontzientzia kritiko bat sortzeko 
eta irakasteko zerk ematen duen mina, zerk plazera...". 

Pornografia gero eta bortitzagoa dela eta horren bitartez, 
gizonezkoek min egiten duten sexu-praktikak ikasten 
dituztela salatu du ikerlariak. Bere hitzetan, "pornografia 
prostituzioaren marketinga da". Zergatik dio hori? Bada, 
"bideo horietan ikusitako praktikak ezin badituzte euren 
pareko emakumeekin egin, badakitelako ordainduta, 
emakume batzuek egingo dutela. Horiek dira, hain justu, 
prostituzioan dabiltzanak", argitu du Nietok. 

Hala, sexua indarkeriarekin lortzen hasten dira mutil gazteak 
eta, nolabait, "euren enpatiarako gaitasuna deskonektatzen 
hasten dira", dio Nietok. Hala, testuinguru sexual batean 
emakume bat negarrez ikusten badute, "badirudi, nahi 
duelako dela". Prostituzioan dabiltzan emakumeei 
gizatasuna kentzen diete eta "ondorioz, aurrean dagoena 
gaizki ikusita ere eszitatzeko gaitasuna daukate".

Ikerlariarentzat garrantzitsua da gaia gizarteratzea, 
"gizarte osoari eragiten dion zerbait baita. Mutikoei 
erakusten badiegu emakume batekin egoteko 
ordaintzea zinemara joateko ordaintzearen parekoa 
dela, emakumeak gauza modura ikusten jarraituko 
dute, produktu modura. Hain justu, horixe izan da 
patriarkatuak hasieratik nahi izan duena".  Horretan 
guztian, gizonezkoen parte-hartzea ere ezinbestekoa 
dela uste du Nietok: "Gizonezkoek elkar eragin behar 
dute, bakoitzak bere modura. Ze badakigu gizonezko 
batek beste bati ematen dion errekonozimendua 
handiagoa dela. Ez gara beti gu izan behar besteak 
hezten dituena, eurak ere euren artean hezi daitezke". 

Egoera horren aurrean, aurrez aipatu modura, lege 
abolizionista da Emargitik babesten duten aukera 
bakarra. Hau da, prostituzioaren aurrean, formazioa, 
erreparazioa eta prebentzioa, "gizarteak egun duen 
diskurtso proxeneta albo batera utz dezan". Era berean, 
zigorrak ezartzearen aldeko aldarria ere egin du: 
"Legeak hezi egiten gaitu, baina baita zigorrek ere".•

ez du, baina ez da zuzenki legearen aurkakoa edo 
ilegala. Estatuen arduraren erakusgarri, azpimarratu 
du Suitzak lege abolizionista duela.

Era berean, proxenetak aipatu ditu, eurak baitira 
emakumeak jardun horretara bideratzen dituzten 
pertsonak. Azkenik, putazaleak: "Hamarretik lau 
gizonezko dira emakume bat diru truk bortxatzeko 
eskubidea dutela uste dutenak. Gizonezko horiek ez 
dute profil jakin bat; alegia, edonor izan daiteke".

Botere harremanak
Prost i tuzioan ematen diren "sexu-praktikek" 
boterearekin eta dominazioarekin dutela harremana 
azpimarratu du ikerlariak, "eta ez sexuarekin. 
Gizartean gauza oso kurioso bat gertatzen 
da: badirudi emakumeen eta gizonezkoen 
arteko desberdinkeria gero eta txikiagoa dela; 
emakumeok botere leku gehiagotan gaudelako, 
lan egin dezakegulako, gure eskubideak gehiago 
aldarrikatzen eta lortzen ditugulako... Halere, 
desparekotasunak erreproduzitzen jarraitzen du". 

Hala, Monica Alarioren adierazpen bat ekarri du gogora: 
"Une oro gezur bat frogatzean datza maskulinitatea, 
gizonezkoak emakumezkoen gainetik daudela". 
Hemen, legearen aurrean berdinak garenez, ordea, 
Nietoren aburuz, "sexua bihurtu da desparekotasun 
hori erreproduzitzeko eta maskulinitate hori erakusteko 
bidea. Horregatik igo dira sexu-indarkeria kasuak, 

"Mutikoei erakusten badiegu 
emakume batekin egoteko 
ordaintzea zinemara joateko 
ordaintzearen parekoa dela, 
emakumeak gauza modura 
ikusten jarraituko dute,  
produktu modura. Hain justu, 
horixe izan da patriarkatuak 
hasieratik nahi izan duena".

LUCIA NIETO RODRIGUEZ

Palestinan gertatzen ari den 
egoera eta horren ondorioak 
zein berak ordezkatzen 

duen UNRWA Ekialde Hurbileko 
Palestinar Iheslariei Laguntzeko 
Nazio Batuen Agentziaren zeregina 
azaltzera etorri zen Barbara 
Ruiz Balzola Elan Euskadiren 
jardunaldietara. Bere esanetan, 
"NBEren agentziarik ezezagunena 
izan arren, zaharrenetarikoa da, 
1950ean hasi baitzen lanean, 
1948ko arabiar-israeldarren 
lehen gerraren ondoren. Gerra 
hark 700.000 pertsonek sorterria 
uztea eragin zuen". 

Hiru urterako asmoarekin sortu 
zen UNRWA. "Espero zen epe 
horretan nazioarteko komunitateak 
aurkituko zuela irtenbideren bat. Ez 
da halakorik gertatu eta, gainera, 
egoera betikotu egin da. Ondorioz, 
NBEk hiru urtetik behin bozkatzen 
du, asanblada orokorrean, lanean 
jarraitzea nahi den edo ez". 

EAEn, 2006az geroztik du 
ordezkaritza. Erakunde nagusiaren 
lana babesten dute bertatik, diru 
publikoa eta pribatua bilatuz 
hura finantzatzeko, izan ere, 
ezinbestekoa ei dute haien 
ekarpena Gazara eta Zisjordaniara 
giza beharrak asetzeko baliabideak 
bideratzeko. Horrez gain, 
Palestinako errefuxiatuen egoera 
euskal herritarrei helarazteko, 
sentsibilizazioan eta hezkuntzaren 
eraldaketa sozialean dihardute.

Urriaren 7a baino lehen egoera 
zein zen azaldu zuen hitzaldian: 
"Zisjordania eta Gaza okupatuta 
daude duela 50 urte baino 

Ikusitakoa kontatu,  
gertu jazo daitekeelako

gehiagotik. Indarkeria jasaten 
dute egunero, Zisjordanian batez 
ere, bertan dagoelako kolonoen 
kokagunea eta haien bortizkeria 
pairatzen dutelako. Gazan 
2007an ezarritako blokeoak 
—Naz ioa r teko  Zuzenb ide 
Humanitarioak debekatu egiten 
du—, ezindu egiten du garapen 
soz ioekonomikoa.  I s rae lek 
erabakitzen du zein merkantzia 
sartu eta irten daitezken, oztopatuz, 
besteak beste, eraikuntzarako edo 
beste azpiegitura batzuetarako 
materiala; pertsonak ere ezin 
dira ez sartu ez irten —bertan 
ar tatu ezin diren gaixoek 
baimena eskatu behar dute; 
gehienetan ukatu egiten zaie 
eta bestela, beranduegi heltzen 
da erantzuna— eta arrantzaleek 
ezin dute joan Osloko akordioaren 
arabera arrantzarako dagokien 
eremuraino". 

Gogor tasunaren gehigar r i , 
u r teo tan jasandako eraso 

militarrak aipatu zituen; "oraingoa 
ari da izaten krudelena". Bertatik 
bertara bizi izan dituzte horren 
ondor ioak, hi ldako mi laka 
palestinarren artean baitaude 
UNRWAko ehundik gora langile 
—datuak orduero aldatzen direla 
gogoratu zuen, baina azaroaren 
13ra ar te, 11.000 hildako 
zeuden zenbatuta—. "Bertako 
pertsonekin egiten dugu lan, 
nazioarteko lankideen kopurua 
oso murritza da", zehaztu zuen. 
Hildakoetako hainbat lanean hil 
ziren eta besteak Israelek zibilen 
aurka egindako bonbardaketetan. 

UNRWAk  o sa s ung i n t zan , 
hezkuntzan eta gizarte zerbitzuetan 
egiten du lan. Erasoaldi honen 
aurretik 606 ikastetxe —550.000 
ikaslerekin—, lehen arretako 
osasun etxeak —urtean zazpi milioi 
artatzerekin, bataz beste— eta 
gizarte zerbitzuetan erregistratutako 
sei mi l ioi per tsona baino  
gehiago zituen. 

Barbara Ruiz Balzola UNRWAko ordezkaria Elan Euskadiren hitzaldian.

Garrantzitsua da ikastetxeen 
funtzioa. Batetik, palestinarrek, 
komunitate gisa, balio handia 
ematen diotelako hezkuntzari, 
bizi duten egoeratik ateraraziko 
dituen baliabide modura ikusten 
dutelako. Bestetik, ez direlako 
ikasteko eremu soilak, aisialdirako 
gune ere bai, kanpalekuetan 
jolaserako espaziorik apenas 
dutelako. 

Erabat itxuraldatuta daude orain 
eskolak. "Palestinarrak eskoletan 
gorde ziren NBEn bandera 
dutelako, hortaz, leku seguruak 
behar lukete. Koltxoiak, mantak, 
ura ateratzeko potzuak zeuden 
baina 700.000 pertsona baino 
gehiago ditugu UNRWAren 
150 instalaziotan, ez geunden 
hainbeste jenderentzako prestatuta 
eta pilatuta daude. Jada ez dugu 
koltxoirik, mantarik, garbiketarako 
kitik...". Ondorioz, zabaltzen ari 
dira gaixotasunak eta jaiotzen 
ari diren haurrak ezin dira behar 
bezala artatu.  

Gaur-gaurkoz, lan eremua Gaza 
hegoaldera, Rafahra, lekualdatu 
behar izan du UNRWAk. 
Komunikabideetan eremu hori 
segurua bailitzan saltzen ari 
diren arren, ez dela hala argitu 
zuen Ruizek, ihesean bertara 
joandako palestinarrak atxilotu 
egin dituztela eta bonbardaketak 
hegoaldean ere egiten direla 
argituz. Handik aritu dira azken 
asteotan eta eten egin behar izan 
zuten iparralderako laguntza duela 
gutxi arte. 

Azken egunotan egon den su 
etenak ahalbidetu du Gazara 
kamioiak sartu eta giza laguntza 
bideratzea. Horrela, UNRWAko 
ordezkariek jakinarazi dutenez, 
urriaren 7tik lehen aldiz, ura 
eraman ahal izan dute Gazako 
iparraldera. Bestelako laguntza 

ere heldu da baina su etena 
egun batzuetarako bakarrik dago 
iragarrita. 

Ez ahaztea
Gerra guztien gaitza da, areago 
irudiaren menpe eta abiadura 
bizian dabilen mundu honetan, 
ahanztura. Gatazka piztu ahala 
gerturatzen dira komunikabideak, 
pizten du nazioartearen interesa 
baina hilabeteek aurrera egitean, 
gutxitzen doa arreta, galtzen 
informazioa: "Gatazka batek 
bestea kentzen du agenda 
politikotik". Bertan daudenek, 
ordea, gerran jarraitzen dute, 
haren ondorioak sufritzen eta 
ahazte horren beldur dira, hor 
bai taukate konponbiderako 
itxaropena. Sor Lucia Caramek 
Ukrainaz emandako hitzaldian 
plazaratutako gogoeta da: 
"Handik banoanean, noiz itzuliko 
naizen galdetzen didate". 

Ukrainako gerra hasi eta egun 
gutxira, ordu luzez autoa gidatuta, 
joan zen bertako mugara, besterik 
ezean, jendeari handik ateratzen 
laguntzeko. Irteteko ekintza horri 
bezainbeste garrantzi eman 
nahi izan zion, ordea, gero 
pertsona horiei egiten zaien 

harrerari, egokitzapena errazteko 
ahaleginari. 

Lehen bidaia hartatik, behin 
baino gehiagotan itzuli da 
Ukrainara eta, besteak beste, 
bertako askok herriarekiko duten 
lotura azpimarratu du: "17 urteko 
gaztetxo batek esan zidan bera 
gerrarekin ezkonduta dagoela, 
egunen batean bakearekin 
kateatzeko". Hala ere, bada irten 
nahi eta saiatzen denik; "mugan 
jendea ihesean ari da ez duelako 
gerrara joan nahi baina atxilotu 
egiten dituzte", zehaztu zuen. 
Egun, atzerritarrak eta bertako 
emakumeak atera daitezke 
Ukrainatik, "mediku edo erizain 
ez badira, gutxi daudenez, mugak 
baitaude horiek irteteko". 

Bertako errealitatea ezagututa, 
Caramek uste du inork ez duela 
joan behar gerrara edo mugara, 
"baina joan denak kontatzeko 
betebeharra dauka, ulertarazteko 
urrun ikusten dena gertu gerta 
daitekeela". Horretarako bidea 
besteen lekuan jartzea dela uste 
du: "Munduak gizatasuna galdu 
du, gertutasuna da berreskuratzeko 
bidea, jarri bere lekuan, egin negar 
bere malkoekin".

Sor Lucia Caram Bake eraikitzaileak krisi garaian Ukrainan hitzaldian.

ONGIZATE INDIBIDUALA ZEIN  
KOLEKTIBOA JOPUNTU
Joan den martxoan sinatu zuten Getariako, Aizarnazabalgo eta Zestoako udalek herriko gizarte 
zerbitzuak indartzeko akordioa. Haritz Alberdi alkateak aurkezpen prentsaurrekoan azaldu zuenez, 
"behar handiagoa zegoela ikusita" hartutako erabakia izan zen. Hain zuzen, ekimenak xede du 
hiru udalerri horietan bazterkeria arrisku arin edota moderatuan dauden adinekoak nahiz adin 
txikikoak artatzeko zerbitzua hobetzea.

Arreta psikosozialerako zerbitzua

Getariako gizarte zerbitzuetako teknikari 
Mertxe Arregik azaldu duenez, 2015az 
geroztik, gizarte eta hezkuntza arloan 

eta arlo psikosozialean esku hartzeko zerbitzua 
ematea udalari dagokio. "Gurea udal txikia izanik, 
orain artean ahal modura bete dugu eginbehar 
hori. Horrek ez du esan nahi ez dugunik egin edo 
egiten saiatu ez garekin; esku hartzeak egin dira 
etxeetan, familiekin, adinekoekin... [...]. Baina 
mugatuta geunden", argudiatu du teknikariak. Hala, 
Zestoan eta Aizarnazabalen ere egoera antzekoa 
zela ikusita, hiru udalerrietako gizarte teknikariek 
zerbitzu hori indartzeko proposamen bateratua egin 

zuten. Hain zuzen, horri erantzunez etorri da hiru 
udalen arteko akordio politikoa. 

Zerbitzuaren esleipena irabazi asmorik gabeko 
Kalexka eragileak lor tu du. Hala, gutxienez, 
datozen bi urteei begira, hura arduratuko da 
zerbitzuok emateaz. Zehazki, hiru kidek osatutako 
lantaldea arituko da horretan; koordinatzaile, kale 
hezitzaile eta psikologo banarekin osatua. 

Fermin Martin Alvarez da koordinatzailea eta bere 
hitzetan, "zailtasunak, oztopoak edo krisi-uneak 
gainditu ahal izateko esku hartzea behar duten 

TESTUA    INTZA GURRUTXAGA

pertsonen eta taldeen behar sozialei erantzuten" 
saiatuko dira. Horretarako, herriko gainerako 
"sistema, agente eta baliabideekin elkarlanean" 
jardungo dute. Arregik ere horixe azpimarratu du, 
gizarte zerbitzuekin bateratutako zerbitzua dela 
eta, beti ere, kasu arinei begirakoa, "ze kasu 
larriak Foru Aldundiaren eskumenekoak dira". Era 
berean, gogorarazi du adin guztietako herritarrei 
zuzendutako zerbitzua izango dela.  

Ezagutza fasean
Abian jarri berri den ekimena dela aitortu du 
Arregik: "Taldea kokatzen ari da. Momentuz, herria 
ezagutzen eta bertako eragileekin elkarrizketak 
egiten ari da kale-hezitzailea. [...] Gero, pertsona 
konkretuekin kontaktatzen duenerako, herrian 
dauden gauzen berri izateko eta kasua ahalik eta 
ondoen bideratzeko". Alvarezek gaineratu duenez, 
lehenengo fase horretarako hiru hilabeteko epea 
dute.

Aurrez aipatu modura, udal gizarte zerbitzuekin 
elkarlanean arituko da Kalexkako lantaldea. Hala, 
"batzuetan nik bideratuko dizkiet kasuak eta beste 
batzuetan beraiek jakinaraziko dizkidate kasu 
berriak", dio gizarte teknikariak. Behin ezagutza 

fasea amaituta, beraz, kasu desberdinak lantzen 
hasiko direla gaineratu du: "Guk badaukagu 
akonpainamendua behar duten pertsonen edota 
esku hartzea baloratu behar den familien berri. 
Nik, orain, lantalde hori daukadala, kasuak ikusten 
hasiko gara".

Koordinatzaileak zerbitzuaren bi helburu nagusiak 
izendatu ditu: "Alde batetik, onuradunen autonomia 
indartzea eta gizartean txertatzeko nahiz familian 
eta komunitatean elkarbizitza egokia lortzeko 
gaitasun pertsonalak hartu eta garatzea; bestetik, 
egokiak ez diren ohiturak, jokaerak, sentimenduak 
eta jarrerak egokiagoak diren beste batzuengatik 
ordezkatzea". Egunerokoan, helburuok bi modutara 
landuko dituzte. "Zuzeneko arreta lana pertsonekin, 
familiekin eta taldeekin, esaterako, nerabe-
taldeekin, familiekin edota helduekin saioak eginez; 
edota zeharkako arreta lana gainerako eragileekin 
eta zerbitzu-sistemekin, adibidez, eskolarekin, 
gaztelekuarekin, udal - teknikariarekin, beste 
profesional edota eragile batzuekin", gaineratu du 
Alvarezek.

Arregik argitu du orain arte egin ez den eta lantalde 
horren bitartez gauzatuko den lan komunitarioaren 
bitartez, larriago bilakatu daitezkeen kasuak 
"prebenitzea" ere badela asmoa. Elkarlanaren eta 
komunitatearen garrantzia balioan jarriz, Alvarezek 
azpimarratu du "pertsonen eta taldeen zailtasun 
sozialak gainditzea guztion erantzukizuna dela".• 

"Taldea kokatzen ari da.  
Momentuz, herria ezagutzen 
eta bertako eragileekin  
elkarrizketak egiten ari da 
kale-hezitzailea [...] Gero, 
pertsona konkretuekin kon-
taktatzen duenerako, herrian 
dauden gauzen berri izateko 
eta kasua ahalik eta ondoen 
bideratzeko".

MERTXE ARREGI

"Mundu orekatuago eta berdinzaleago baten alde 
dihardugunok, gure hizkuntza ere zaindu behar 
dugu. Eskaini dezakegun oparirik aberatsena 

gure hizkuntza, gure kultura da, jendartean, 
auzoan, herrian bertakotzeko, partaide izateko 
erreminta, bal iabide eraginkorrena horixe 
baita". Iñaki Iurrebaso soziologoari irakurri diogu 
aurreko esaldia, 2023an aurkeztu berri duen 
hizkuntza gutxituen jarraipena, ordezkapena eta 
indarberritzearen inguruko tesian. Euskal Herrirako 
aplikazio praktikoa proposatu du bertan. 

Euskaldunoi dagokigu, bereziki, eskuzabalak 
izatea beste kultura, hizkuntza eta lurraldeetatik 
etorri diren horiekin eta beraien berezko hizkuntzak 
balioan jartzeak bezainbat garrantzi du, gurea, 
lurralde honetan bakarrik garatu daitekeena, erabili 
eta zabaltzeak. 

Horretan ari da Hernaniko Udala ere. Etorkinei 
euskara hurbiltzen laguntzeko boluntarioen sarea 
osatzeari ekin berri dio: "Hernaniarren %10,3 
atzerriko jatorrikoa da; Hernani hazten ari bada, 
etorri berriei esker da; denoi dagokigu pertsona 
horiei harrera egokia egitea, eta harreraren 
alde garrantzitsuetako bat hizkuntzarena da, 
euskararena". 

Prest dauden herritarrekin taldea osatuko dute. 
Euskaltegiko irakasle aditu bat izango dute 

Sustraiak zuhaitz bihurtu daitezen

aholkularitza emateko eta Euskara Zerbitzuko 
euskara teknikariak eta etorkinen elkar teko 
arduradunak kudeatuko dute taldea. Etorkin taldetxo 
bakoitzarekin bi-hiru euskaldun arituko dira, astean 
egun bat edo bitan. Oinarrizko ahozko euskara 
irakatsiko diete, euskaltegira joateko hauturik egin 
ez dutenei. Ekimen interesgarria, benetan.

Jon Maia bertsolari zumaiarrak, Hernanin bertan 
irailean eman berri duen hitzaldian azpimarratu 
zuen  honakoa: "Etorri berriak sustraiak dira, lurrik 
gabeko sustraiak, hazi eta enbor, adar, hosto eta 
fruitu bihurtzeko prest. Guk, euskaldunok, lagundu 
behar diegu sustrai horiei lurra ematen, zuhaitz 
bihur daitezen. Euskaldunok bidelagun izan behar 
gaituzte euskararen lurrera hurbil daitezen".

Kiroldegiko zozketa 
Hilabete honetan, Sahatsaga kiroldegiaren eskutik, 
aerobik ikastarorako hilabeteko bonua zozkatu 
dugu Artzapeko bazkideen artean.

Abenduko irabazlea:

Amaia Ezenarro Gurrutxaga
Deitu Sahatsaga kiroldegira: 943 140 432

Zuhaitza. / Argazkia: Javier Beristain - Tokikom

Urte berriaren etorrera gertu dugu eta Getariako 
liburutegitik, urtero egiten dugun bezala, 
programazioa gai zehatz baten inguruan 

landuko dugu. GU ITSASOAN, ITSASOA GUGAN. 
Komunitatea tantaz tanta, horixe izango da hurrengo 
urtean landuko duguna. Izan ere, Getariak eta 
herritarrek lotura handia izan dute betidanik itsasoarekin 
eta bertako komunitatean eragina izan duela ezin ukatu. 

Gauzak horrela, ekintza eta tailer mordoa prestatu 
ditugu datozen hilabeteetarako:

•	 Abenduaren 4an, Paperezko itsasoa papiroflexia 
tailerra Rafa Rodrigoren eskutik

•	 Urtarrilaren 12an, Itsasoko piztia haurrentzako 
filmaren proiekzioa.

•	 Otsailaren 7an, haurrentzako idazketa tailerra.

•	 Martxoaren 6an, itsas kontakizunak Getariako 
emakumeen eskutik

•	 Apirilaren 19an, escape rooma. Itsasoan galtzeko 
beldur zara?

•	 Maiatzaren 10ean, antzerki tailerra. 

Izen-ematea liburutegian egingo da eta jarduera guztiak 
arratsaldeko 17:00etan hasiko dira. Animatzera eta 
parte hartzera gonbidatzen zaituztegu.

Itsasoan
JOXI ERAUSKIN

Winesburg, Ohio

Sherwood Andersonen lanik goraipatuena 
dugu liburu hau eta literatura unibertsaleko 
klasiko bat, eragina izan baitzuen AEBtako 

ondorengo idazle garrantzitsuengan. Hogeita 
bat kontakizun laburrez osatutako bilduma hau 
bada zerbait, eta Joannes Jauregik itzuli zuen 
oraintsu urtebete, euskara garbian eta ederrean. 

Ohioko Winesburg herri txikian, nekazaritza-herri 
batean, bizi dira protagonistak eta horietako 
askok zailtasunak dituzte industrializazioak 
dakarren gizar te aldaketara egoki tzeko. 
Kontakizunetan zehar pertsonaia bakoitzak 
bere historia du eta guztiek sentitzen dute beren 
ezinegona eta sekretuak partekatzeko gogoa. 
Denetariko jendea aurkituko dugu XX. mende 
hasierako bizitza azaltzen digun liburu honetan: 
herriko maistra, medikua, dendariak, familia 
dirudunak, jende bakartia eta marjinalak..., 
denek dute tokia mendebalde erdiko herri 
honetan, erakundeak, trena, eliza, bankuak, 
dendak, tabernak eta herriko egunkaria aipagai 
izango direlarik. Hain zuzen, George Willard 
herriko kronikagilea da pertsonaia nagusia, eta 
denak modu batera edo bestera berarengana 
gerturatzen dira kontakizun guztietan. Bera da 
liburua lotzen duena, osotasuna ematen diona.

KULTURAREN TXOKOAurpekHARIAK

Algorrira egindako irteera

Euskal Kostaldeko Geoparkea ezagutu asmoz, 
irailean irteera egin genuen Zumaiako flyscha 
ezagutzera eta bertako bizipenen berri eman 

digute Iturzaeta ikastetxeko 6. mailako ikasleek.

 "Harrigarria iruditu zitzaigun jakitea San 
Telmoko ermitako lurra egiteko flyschetako 

geruzak erabili zituztela eta horregatik 
ikusten direla lurrean fosilak.

Algorriko monitoreak jolas bat jarri zigun. 
Bikote bakoitzari orri bat eman zigun eta 
orri horretan zegoen fosilaren marrazkia 
aurkitu behar genuen lurrean. Fosil denak 

arrasto fosilak ziren eta ematen zuen 
zizareen gorputzak zirela. 

Bestalde, San Telmo ermita flyscharen 
gainean dago eraikita eta itsasoa etengabe 

flyscha higatzen ari denez, agian, 
hemendik 300 urtetara erori egingo da San 

Telmo ermita".

AMETS OLASKOAGA LARRAÑAGA, ANITZ GORROTXATEGI 
AREIZAGA, MALEN ESTEBAN LAZKANO, PAULA 

FLEISCHMANN GEREKA eta KATTALIN LERTXUNDI ALBERDI

"Harrigarria iruditu zitzaidan amoniteen 
gaitasuna. Behera joateko ura sartzen zuten 

oskolean eta gora joateko hustu egiten 
zuten oskola eta haizez betetzen zuten".

ANARTZ RODRIGUEZ INZA

GOITIK BEHERA / BEHETIK 
GORA 

1. Itsasoak bustitzen duen 
harkaiztia. 2. Geruzen artean 
dagoen meteorito hautsa. 3. 

Eremu jakin batean batez beste 
egiten duen eguraldia. 4. 

Tolestura geologikoen eraginez, 
gaur egun itsas ertzean 

bertikalki ikus ditzakegun 
geruzak.

OIHAN AGIRREZABALAGA ITURBE, AMETS LARRAÑAGA AIZPURU eta MAREME SY DIAGRAF

HARRITARTEN TXUTXUPEKA

OIHAN AGIRREZABALAGA ITURBE, AMETS LARRAÑAGA AIZPURU eta MAREME SY DIAGRAF

 "Harrigarria iruditu zait milioika urteetan 
zehar Lurrean gertatu  diren formazioak guk 

zapaldu ahal  izatea. Iruditzen zait oso 
ongi  zainduta dagoela, baina nire  ustez 

gehiago babestu berako litzateke, izan ere, 
aztarna historiko gehiago bilatu ahal dira".

UR AIZPURUA ARANGUREN

 "Harrigarria iruditu zitzaigun jakitea gaur egun bertikal dauden 
geruzak edo flyschak lehen ur azpian zeudela eta gainera, 

jatorrian era horizontalean sortu zirela. 
Hori dena gertatu da Europako plakak eta Iberiar penintsulako 
plakak elkarren artean jo eta azpiko geruzak azaleratu egin 

zirelako".

MAIA MALTAS ITURBE eta INHAR ARANBURU ARRIZABALO

 "Harrigarria iruditu zitzaigun meteoritoak 
hainbesteko eragina izatea. 

Meteoritoa orain dela 65 milioi urte 
erori zen eta horren ondorioz, %70-90 
espezie desagertu egin ziren, adibidez, 

dinosauroak. 
Oraindik meteoritoak lagatako aztarna ikus 
daiteke Zumaiako geruzetan. Iridioa da".

MALEN TROITIÑO OTEGI, SEYNABOU CAMARA LARRAÑAGA 
eta NAHIA FARINANGO DEL RIO

ZEHARKA  
a) Haizearen edo uraren 

eraginez erliebea eraldatzen 
duen ekintza. 

b) Harri bihurtuta dauden 
antzinako izaki bizidunen 

aztarnak.

HITZAK 
Fosila, flyscha, higadura, 
harraldea, iridioa, klima. 

HARRITARTEN TXUTXUPEKA

1 Ostirala
Euskararen Nazioarteko 
Eguna 
Ordua: 15:30 
Lekua: frontoia
Antolatzailea: Iturzaeta Herri Eskola 
Bertsoak eta abestiak kantatu eta 
dantza egingo dute.

Teilatupean haurrentzako 
bertso-antzerkia 
Ordua: 18:00 
Lekua: Iturzaeta Herr Eskola
Antolatzailea: Getariako Udala 
5 urtetik aurrerako umeentzako 
emanaldi familiarra. 
Adiskidetasuna, zaintza, 
etxebizitzaren arazoa, migrazioa, 
marjinazioa, duintasuna, bizitza 
ereduen aniztasuna jorratzen ditu.

3 Igandea.
Kantujira Salbatore 
Abesbatzarekin 
Ordua: 12:30 
Lekua: plazatik abiatuta 
Euskararen Nazioarteko Egunaren 
harira antolatuko ekintza. 

4-5 As.-Ar.
Pepita Enbil Musika Eskolako 
izen-ematea 
Ordua: 16:00-18:00 
Musika eskolan bertan, 
688 84 20 49 telefono 
zenbakian edo zuzendaritza@
getariakomusikaeskola.eus 
helbidean apunta daiteke.

5 Asteartea
Paperezko itsasoa 
papiroflexia tailerra 
Ordua: 17:00 
Lekua: liburutegia 
Rafa Rodrigok emango du. Plazak 
mugatuak dira eta liburutegian 
eman behar da izena.

8 Ostirala
Bigarren eskuko liburu eta 
disko azoka solidarioa
Ordua: 10:00-14:00  
eta 16:00-20:00 
Lekua: Berdura plaza 
Antolatzailea: Kaleko Elkartasun 
eta Kultur elkartea 
 
14 Osteguna
Katukale taldearen saioa 
Ordua: 18:30 
Lekua: liburutegia 
Uxue Apaolazaren Bihurguneko nasa 
aztertuko dute bera bertan dela. 

16 Larunbata
Talo jana 
Ordua: 12:00 
Lekua: plaza 
Antolatzailea: Gure Txeru

Gabonetako kanten entsegua 
Lekua: Gure Txeruren lokala

Bertsiyo gaua 
Ordua: 22:00 
Lekua: gaztetxea 
Antolatzailea: Gazte Asanblada 
Gehienez, taldeko bost kanta.

18-20 As.-Az. 
Pepita Enbil Musika Eskolaren 
entzunaldiak 

23 Larunbata 
Gabonetako kanten entsegua 
Lekua: Gure Txeruren lokala  

24 Igandea 
Olentzero eta Mari 
Domingiren etorrera 
Ordua: 18:00

28 Osteguna 
Azken galdera amari 
ipuinaren aurkezpena 

Ordua: 18:00 
Lekua: Berdura plaza 
Heldu nahiz haurrentzako aurkezpena. 
Haurrak gurasoekin joatea komeni da. 
Manex Begiristainen eskutik.

29 Ostirala
Ispirit gospel kontzertua  
Ordua: 20:00 
Lekua: Salbatore parrokia 
Ainhoa Egiguren, Lidia Insausti eta 
Lide Hernando abeslariak Iñaki 
Miguel pianistarekin elkartu zirenean 
jaio zen Ispirit. Urteak eman dituzte 
elkarrekin lanean, blues, soul edo 
gospel estiloko hainbat proiektutan. 
Ispirit joera espiritualeko musikan 
oinarrituta dago eta, batik bat, 
gospeletik eta souletik edaten du.
 
30 Larunbata 
Tu-tum, platz bakarrizketa 
Ordua: 19:00 
Lekua: Iturzaetako aretoa 
Jon Plazaolaren emanaldia. 5 euro 
balio du sarrerak.

31 Igandea 
San Silbestre lasterketa  

Urtarrila 
 
3 Asteazkena 
Gabonetako parkea  
Ordua: 11:30-13:30  
eta 16:00-19:00

4 Osteguna 
Bizarzuriri Errege 
Magoentzako gutuna uztea  
Ordua: 18:30 
Lekua: plaza

5 Ostirala 
Errege Magoen etorrera 
Ordua: 18:30 

Lekua: San Anton menditik 
abiatuta

Cristobal
Balenciaga
Museoa
Bisita programatuak egingo dituzte 
abenduaren 6tik 10era eta 26tik 
30era, 11:00etan eta 13:00etan. 
Sarreraz gain, 3,50 euroko 
gehigarria ordaindu beharko da.

6 Asteazkena  
Bisitaldi dantzatua 
Ordua: 12:00 
Bildumako pieza estatikoen eta 
dantzaren arteko elkarrizketak 
Balenciagaren eta haren obraren 
dimentsio berriak ezagutzea 
ahalbidetzen du. Sarreraz gain, 
3,50 euro ordaindu beharko da.

8 Ostirala
Azaletik bolumenera 
familientzako tailerra  
Ordua: 11:15-12:30 
Bi dimentsioko patroi baten gainean 
irudi geometrikoak konfiguratuz eta 
problema matematiko errazekin, 
familiek gorputzera egokitutako hiru 
dimentsioko piezak lortuko dituzte. 
7 euro balio du. 

26 Asteartea
Arrainak bihotzean antzerkia
Ordua: 17:00 
Antolatzailea: 17:00 
3 urtetik aurrerakoentzat prestatu 
du antzezlana Mar-Mar Teatrok. 

29 Ostirala
Bisitaldi dantzatua
Ordua: 12:00

2023ko ABENDUA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Azken asteotan, behin eta berriz ari gara entzuten 
"zaintza" edota "feminizatu" kontzeptuak. Izan ere, 
azaroaren 30eko greba feminista orokorraren harira, 

hitz horiek bolo-bolo dabiltza jendartean. Abenduko argazki 
hau ateratzerakoan ere, ordenatuago edo nahaspilatuago, 
ideia horiexek zebiltzan gure buru-gorputzetan.

Zaintzarena sektore feminizatua dela jakin badakigu. 
Herriko eguneko zentrora edota, kalean, adinekoen 
gurpil-aulkiei tiraka dabiltzanei erreparatzea nahikoa 
da hortaz ohartzeko. Hain justu, egoera hori iraultzea 
eta zaintza sistema publiko eta komunitario bat 
eraikitzea du aldarri nagusi mugimendu feministak. 

Zaintzarena ez da, ordea, feminizatutako eremu edo 
lanbide bakarra. Bestela, zer gertatzen da estetikari lotutako 
lanbideetan edota garbitzaile lanetan? Hor ere gehiengoa 
emakumezkoa. Alderantziz, badaude maskulinizatutako 
sektoreak ere; adibidez, mekanika edota arrantza arloak.

Generoaren arabera, lanbide batzuetan aritzea 
"baimenduta" izan dugu, beste batzuetan aritzea 

"ezohikoa" izan den bitartean. Estereotipoetan 
ardaztutako bereizketak dira gehienak, ez gaitasun 
errealetan oinarritutakoak. Gizonezko batek zein 
gabezia ditu ume zaintzaile aritzeko? Edota emakume 
batek kamioilari lanak egiteko? Bat bera ere ez, baina 
jakina da, batek ez du sentimendurik adierazi behar 
eta besteak fina izan behar du jendaurrean.

Apurka-apurka ari gara horrekin guztiarekin mozten, 
deseraikitzen eta estereotipoen zurrunbilotik ihes egiten. 
Hala ere, oraindik badago zer eraikia/deseraikia. Ideiak 
argi izan dituzten eta eskuak zikintzeko beldur gutxi eduki 
duten emakumeen ondorengoak gara gu eta haiek 
hasitako bideari jarraitzeko asmo eta uste osoa dugu.

Honekin heldu gara urte bukaerara eta, beraz, amaitu 
dugu 2023ko egutegia osatzeko prozesuan ikusi eta 
ikasitakoaren kontaketa. Eskerrik asko bertan parte hartu 
duzuenoi, bidelagun izateagatik eta ezagutzen ez genituen 
egoerak nahiz esperientziak gurekin partekatzeagatik. 

Laister arte!

INDARREZ MOZTU

EZ GARA ISILDUKO...abenduan


